 Տ Ե Ղ Ե Կ Ա Ն Ք – Ա Մ Փ Ո Փ Ա Թ Ե Ր Թ
<<Ոռոգման նպատակով 2018 թվականին Սևանա լճից ջրառի մասին>> 

Հայաստանի Հանրապետության կառավարության որոշման նախագծի վերաբերյալ ներկայացված
 առաջարկությունների և դիտողությունների մասին
	հ/հ
	Առարկության, առաջարկության հեղինակը, գրության համարը, ստացման ամսաթիվը 
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	Էներգետիկ ենթակառուցվածքների և բնական պաշարների նախարարություն

06.05.2019թ. 
N  01/22.3ՀԲ/1231-19
	Հիմք ընդունելով «Նորմատիվ իրավական ակտերի մասին» ՀՀ օրենքի պահանջները, առաջարկում ենք կից ներկայացված «Տեղեկանք» վերնագրված փաստաթուղթը վերանվանել «Հիմնավորում»: 
	Ընդունվել է:
	Կատարվել է համապատասխան փոփոխություն:

	
	
	Նախագծի փաթեթում բացակայում են այլ իրավական ակտերի ընդունման անհրաժեշտության և բյուջեում եկամուտների և ծախսերի էական ավելացման կամ նվազեցման մասին տեղեկանքները:
	Ընդունվել է:
	Նշված տեղեկանքները ներառվել են Նախագծի փաթեթում:

	2.
	Գյուղատնտեսության նախարարություն

07.05.2019թ. 

N  ԳՊ/ԱԲ-2/2409-19 
	Նախագծի վերաբերյալ առարկություններ և առաջարկություններ չկան:


	
	

	3.
	ՀՀ ԳԱԱ Սևանա լճի պահպանության փորձագիտական հանձնաժողով 08.05.2019թ. N Փ-11/2019
	Հաշվի առնելով, որ ՀՀ Սևանա լճի մասին օրենքի 11բ և 13.3բ կետերով պահանջվում է միայն լճի ջրային դրական հաշվեկշռի /որը ներկայումս բացասական է/ ապահովման դեպքում ջրթողումները և այն հանգամանքը, որ չի բացառվում ջրամբարների լցվածությունը մայիս ամսին, ներկայացված որոշման նախագծին առայժմս տրվում է բացասական եզրակացություն: Սևանա լճից ոռոգման նպատակով ջրթողումների հնարավորությունը քննության կառնվի հունիս ամսին, կախված ջրամբարների ջրատվությունից: 
Հաշվի առնելով, որ ՀՀ Գեղարքունիքի մարզի ոռոգման պոմպակայանների աշխատանքները սկսելու են գործել մինչև հունիս ամիսը, թույլատրել առաջացած 23 մլն մ 3 դիֆիցիտը լրացնել Սևանա լճից ջրառ կատարելով 170 մլն մ3 սահմաններում:
	Չի ընդունվել:
	Ջրառաջարկի դեֆիցիտը հաշվարկվել է՝ հիմք ընդունելով դրա կանխատեսվող ծավալը (գնահատվել է ինչպես ջրամբարների լցվածության, այնպես էլ եղանակային կանխատեսումների մասին <<Հիդրոօդերևութաբանական և մթնոլորտային երևույթների վրա ակտիվ ներգործության ծառայություն>> ՊՈԱԿ-ի կողմից օպերատիվ կերպով տրամադրվող տեղեկատվության հիման վրա) և ջրօգտագործողների կողմից տրված հայտերը` համաձայն որի 1հա-ի միջին ջրապահանջը կազմել է 15 հազ մ3, այլ ոչ թե 11 հազ մ3, ինչպես նշվել է հանձնաժողովի համապատասխան նիստի արձանագրության մեջ:

	4.
	Տարածքային կառավարման և զարգացման նախարարություն

14.05.2019թ.

 N 01/15.2/44461-19
	ՀՀ տարածքային կառավարման և զարգացման նախարարությունը <<Ոռոգման նպատակով 2019 թվականին Սևանա լճից ջրառի մասին>> ՀՀ կառավարության որոշման նախագծի վերաբերյալ առարկություններ չունի:

Միևնույն ժամանակ առաջարկում ենք ձեռնարկել բոլոր անհրաժեշտ միջոցները Սևանա լճից պահանջվող ջրառի ծավալները հնարավորինս կրճատելու ուղղությամբ։
	Ընդունվել է ի գիտություն: 
	

	5.
	ֆինանսների նախարարություն

13.05.2019թ. 

N  01/8-1/7737-2019
	«Ոռոգման նպատակով 2019 թվականին Սևանա լճից ջրառի մասին» ՀՀ կառավարության որոշման նախագծի փաթեթի վերաբերյալ առաջարկություններ չունենք:
	
	

	6.
	Բնապահպանության նախարարություն

14.05.2019թ. 

N  1/18.3/11111-19

	1. հաշվի առնելով 2019 թ. գետերի գարնանային վարարումների տարրերի կանխատեսումները և ջրամբարների լցվածության ծավալները (03.05.2019թ. դրությամբ Ազատի ջրամբար` 51,72 մլն. մ3 , Ապարանի ջրամբար` 45,11 մլն. մ3, Մարմարիկի ջրամբար` 17,16 մլն. մ3, որոնց գումարային ծավալը 35 մլն. մ3-ով ավել է 2018թ նույն ժամանակահատվածի համեմատությամբ)  նպատակահարմար եմ համարում  «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենքով սահմանված տարեկան առավելագույն 170 մլն. մ3 ջրբացթողումը սահմանել մինչև 135 մլն. մ3, 
	Չի ընդունվել: 
	Նախագծի հիմնավորման մեջ նշված ջրառաջարկի դեֆիցիտը հաշվարկվել է՝ հաշվի առնելով դրա կանխատեսվող ծավալը, որը գնահատվել է ինչպես ջրամբարների լցվածության, այնպես էլ եղանակային կանխատեսումների մասին <<Հիդրոօդերևութաբանական և մթնոլորտային երևույթների վրա ակտիվ ներգործության ծառայություն>> ՊՈԱԿ-ի կողմից օպերատիվ կերպով տրամադրվող տեղեկատվության հիման վրա:

Ինչ վերաբերում է լճից նախորդ տարի ոռոգման նպատակով իրականացված ջրբացթողումներին, ապա հարկ է շեշտել, որ համակարգում ոռոգման ջրապահանջը գնահատվել էր շուրջ 284 մլն մ3, սակայն օրենքով սահմանված կարգով ոռոգման նպատակով ջրառն իրականացվել է նախ մինչև 170 մլն մ3 չափաքանակի սահմաններում, իսկ այնուհետև` սակավաջրության ռիսկերի մեղմման նպատակով իրականացվել է լրացուցիչ ջրառ. ջրառի ընդհանուր ծավալը կազմել էր շուրջ 200.6 մլն մ3: 

	
	
	2. 2. 2019թ. Սևանա լճից ջրառ պետք է իրականացնի նաև «Մարտունի» ՋՕԸ-ն՝ մինչև 3.40 մլն. մ3 տարեկան ջրաքանակով, հետևաբար անհրաժեշտ է Նախագծում  ներառել կետ, որտեղ ոռոգման շրջանում ջրառի չափաքանակի մեջ հաշվի կառնվի նաև վերոնշյալ ջրաքանակը,
	Պարզաբանում
	Նախագիծը Սևանա լճից ջրառի մասին է, այլ ոչ թե ջրբացթողումների, ուստի դրանով սահմանվող ջրաքանակը ներառում է լճից ոռոգման նպատակով իրականացվող ջրառի բոլոր ծավալները:

Այս հանգամանքը հաշվի է առնվել նաև նախորդ տարիներին:

	
	
	3. Սևանա լճից յուրաքանչյուր տասնօրյակային բացթողումներից առաջ, բնապահպանության նախարարություն համաձայնեցման ներկայացնել դրանց օրական պլան-ժամանակացույցը՝ տասնօրյակային կտրվածքով։ Յուրաքանչյուր տասնօրյակային բացթողնման ավարտին հաջորդող 2-րդ օրը բնապահպանության նախարարություն ներկայացնել տեղեկանք՝ նախորդող տասնօրյակային բացթողումների ծավալնեի մասին, 
	Չի ընդունվել:
	· Եղանակային պայմաններից կախված` Սևանա լճից ոռոգման նպատակով բաց թողնվող ջրի պլան-ժամանակացույցում ծավալային փոփոխությունները կատարվում են օպերատիվ կերպով` հրատապ խնդիրների լուծման նպատակով: Յուրաքանչյուր փոփոխության համաձայնեցումը անխուսափելիորեն կնվազեցնի ջրօգտագործողների ջրապահանջի բավարարման օպերատիվությունը և համակարգի կառավարման արդյունավետությունը: 
· Սևանա լճից ջրբացթողումների ջրաչափությունն իրականացվում է <<Հիդրոօդերևութաբանական և մթնոլորտային երևույթների վրա ակտիվ ներգործության ծառայություն>> ՊՈԱԿ-ի կողմից: Ջրաչափության ամենօրյա օպերատիվ տվյալները հրապարակվում են Հիդրոօդերևութաբանական տեղեկագրում` <<ՀՀ գետերի. լճերի եվ  ջրամբարների վիճակը: տվյալներ Սեվանա լճի  վերաբերյալ>> բաժնում (ուղարկվում է նաև Բնապահպանության նախարարություն, տեղադրվում է նախարարության պաշտոնական կայքում` <<Շրջակա միջավայր>> բաժնում):

	
	
	4. Նախագծի 3-րդ կետը շարադրել հետևյալ խմբագրությամբ.  «Թույլատրել էներգետիկ ենթակառուցվածքների և բնական պաշարների նախարարության ջրային կոմիտեի նախագահին՝ կախված եղանակային պայմաններից, Սևանա լճից ոռոգման նպատակով բաց թողնվող ջրի պլան-ժամանակացույցով նախատեսված ամիսների, ամսվա և տասնօրյակների կտրվածքով կատարել ծավալային փոփոխություններ՝ նախապես համաձայնեցնելով բնապահպանության նախարարության հետ»։
	Չի ընդունվել:
	Տե’ս նախարարության կարծիքի նախորդ կետի պարզաբանման 1-ին պարբերությունը: 

	7.
	Արտակարգ իրավիճակների նախարարություն

	Սևան-Հրազդանյան դերիվացիոն համակարգը սնող ջրամբարներում 2019 թվականի մայիսի 30-ի դրությամբ ջրամբարների ջրալցվածությունը կազմել է՝ Ապարանի ջրամբարում՝ 61.8 մլն.մ3 (68%), Ազատի ջրամբարում՝ 70.0 մլն.մ3 (100%) և Մարմարիկի ջրամբարում՝ 24.0 մլն.մ3 (100%), 2018թվականի մայիսի 30-ին ջրամբարների ջրալցվածությունները կազմել է՝ Ապարանի ջրամբարում՝ 30.0 մլն.մ3 (33%), Ազատի ջրամբարում՝ 53.5 մլն.մ3 (76%) և Մարմարիկի ջրամբարում՝ 10.6 մլն.մ3 (44%), արդյունքում այս երեք ջրամբարների գումարային ջրալցվածությունը 2019 թվականի մայիսի 30-ին 2018 թվականի նույն օրվա համեմատ 61.7 մլն.մ3-ով ավել է:
Ամառային ամիսների հիդրոօդերևութաբանական պայմանների նախնական կանխատեսումների համաձայն ջերմային ֆոնի և տեղումների քանակի առումով 2019 թվականը  2018 թվականի համեմատ առավել բարենպաստ է: 2018 թվականի մայիսի 30-ից մինչև հոկտեմբերի 25-ն ընկած ժամանակահատվածում Սևանա լճից ոռոգման նպատակով բաց է թողնվել 175.9 մլն.մ3 ջուր: 

Հաշվի առնելով 2019 և 2018 թվականների հիդրոօդերևութաբանական պայմանների ներկայացված տարբերությունը, առաջարկվում է «Ոռոգման նպատակով 2019 թվականին Սևանա լճից ջրառի մասին» ՀՀ կառավարության որոշման նախագծի 1-ին կետով սահմանված ջրառի 170 մլն.մ3  չափաքանակի փոխարեն սահմանել մինչև 140 մլն.մ3 չափաքանակ:
	Չի ընդունվել:
	Նախագծի հիմնավորման մեջ նշված ջրառաջարկի դեֆիցիտը հաշվարկվել է՝ հաշվի առնելով դրա կանխատեսվող ծավալը, որը գնահատվել է ինչպես ջրամբարների լցվածության, այնպես էլ եղանակային կանխատեսումների մասին <<Հիդրոօդերևութաբանական և մթնոլորտային երևույթների վրա ակտիվ ներգործության ծառայություն>> ՊՈԱԿ-ի կողմից օպերատիվ կերպով տրամադրվող տեղեկատվության հիման վրա:

Ինչ վերաբերում է լճից 2018 թվականին ոռոգման նպատակով իրականացված ջրբացթողումներին, ապա հարկ է շեշտել, որ համակարգում ոռոգման ջրապահանջը գնահատվել էր շուրջ 284 մլն մ3, սակայն օրենքով սահմանված կարգով ոռոգման նպատակով ջրառն իրականացվել է նախ մինչև 170 մլն մ3 չափաքանակի սահմաններում, իսկ այնուհետև` սակավաջրության ռիսկերի մեղմման նպատակով` լրացուցիչ ջրառ. ջրառի ընդհանուր ծավալը կազմել էր շուրջ 200.6 մլն մ3:


Ջրային կոմիտե
